
GOUVÈNÈ CUOMO ANONSE DEPATMAN TAKS AP METE FEN NAN 

REKLAMASYON 252,000 FO RANBOUSMAN, SA KAP EKONOMIZE KONTRIBYAB 
YO $450 MILYON  

 
Gouvènè Andrew M. Cuomo jodia te anonse ke Depatman Taks ak Finans Eta te mete 
fen nan 252,000 fo ranbousman nan 2014, ekonomize kontribyab yo $450 milyon. Deja 
ane sa a, Depatman an te sispann $331 milyon nan reklamasyon ranbousman ki gen 
fwod epi ki inegzat — yon tandans ki pwojete ekonomi total pou kontribyab yo pral 
depase $500 milyon nan 2015. 
 
“Lè nou itilize teknoloji deteksyon dènye kri, administrasyon sa a ap pran yon pozisyon 
kont eskwokri taks yo kap chèche pou benefisye sou detriman kontribyab New York ki 
travay di yo,” Gouvènè Cuomo te deklare. “Efò kontinyèl sa yo pral asire ke yo mete fen 
nan fwod nan orijin li e lajan taks sa yo ap retounen jwenn moun yo ki merite l.” 
 
“Byen bonè ane sa a lè lòt eta yo te kòmanse obsève yon ogmantasyon nan fwod taks, 
New York te deja idantifye epi mete fen nan konplo yo tap dekri a e nou te pataje rezilta 
nou yo avèk lòt eta yo,” te deklare Komisyonè pa Entèrim Taks ak Finans Kenneth 
Adams. “Lè nou kontinye etidye epi rete vijilan sou aktivite kriminèl, nou pral kontinye 
ekonomize kontribyab New York yo plizyè milyon dola chak ane.” 
 
Depatman an te revize otomatikman chak deklarasyon taks li te resevwa lè li itilize 
teknoloji analitik sofistike pou mete fen nan reklamasyon ranbousman ki gen dout. Ekip 
seleksyon ak analiz fwod la, yon gwoup pèsonèl ki otman kalifye pou kontwole 
deklarasyon task pou fwod, detekte modèl nan done deklarasyon taks ki endike 
mekanis fwod oswa vòl idantite. Yo itilize rezilta yo pou non sèlman kontrekare fwod 
nan deklarasyon taks, men egalman pou amelyore done analiz pou yo ka kenbe 
otomatikman kalite taktik sa yo nan lavni. 
 
Nan 10 milyon deklarasyon taks li trete chak ane, Depatman Task ak Finans te idantifye 
plizyè milye deklarasyon taks ki gen dout akoz de erè oswa kareman fwod. Lè yo sispèk 
aktivite kriminèl, yo envestige ka e, lè sa apwopriye, refere l bay pwosekitè kriminèl.  
 
Rapò fwod 

Pou rapòte fwòd taks, evazyon, oswa vòl idantite, rele Depatman Taks NYS nan 518-
457-0578 oswa vizite paj Depatman Tax Fraud Web page. 

